
Tórshavn, 13. februar 2009
Viðvíkjandi uppskotinum til nýggja matvørulóg   

Kommunusamskipan Føroya (KSF) hevur fingið uppskot til nýggja matvørulóg til hoyringar frá Vinnumálaráðnum (VMR). Hoyringsfreistin er 13. februar.
Sum KSF skilir uppskotið, hevur tað ikki so nógvar aðrar avleiðingar við sær við kostnaði fyri kommunurnar enn tað, at heimild er til og ætlanin skjótt at seta í gildi við kunngerð neyvari ásetingarnar um drekkivatn, so at allir føroyingar fara at fáa sóttreinsað vatn, ið lýkur ávísar nærri standardir. Sum tað framgongur av viðmerkingunum, er ætlanin at  fremja hesa ætlan næstu 5 árini.
Limakommunurnar hjá KSF vilja fegnar, at kravið um at allar vatnveitingarskipanir skulu løggildast og hava innaneftirlit ikki kemur í gildi fyrr enn í fyrsta lagi 2015. Ber tað ikki til, vilja kommunurnar í hvussu er, at lagt verður upp fyri undantøkum fyri ávísar kommunur, ið fevna um útoyggjar við fáum íbúgvum, har hetta krav kemur at verða trupult at fremja ella kemur at verða lutfalsliga sera kostnaðarmikið.

Umframt hetta hevur KSF ta viðmerking, at tað fólkaræðisliga er óheppið, at lógaruppskotið gevur landsstýrismanninum heili 88 kunngerðarheimildirnar, har hann harvið vil fáa delegerað at kalla alt lóggávuvald á hesum øki. 
Vinarliga vegna Kommunusamskipan Føroya.
Heðin Mortensen
/Jóan Petur Hentze

